Nafarroako Parlamentuko Mahaiak, 2014ko otsailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, Tuterako Reina Sofía Ospitaleko operazio-gelen eraikina ekipatzeko errentari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko otsailaren 3an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bakartxo Ruiz Jasok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

Iragan urtarrilaren 23an jakin genuenez, Osasun Departamentuak rentinga baliatzeko asmoa du Tuterako Reina Sofía Ospitaleko operazio-gelen eraikina ekipatzeko. Neurri hori justifikatzeko adierazi dute ezinezkoa dela beharrezkoa den ekipamendua zuzenean erosteko beharko liratekeen ustezko 2,1 milioiei aurre egitea. Departamentuaren asmoa da 166.000 euro ordaintzea 2014 honetako azken hiruhilekoan, eta 497.000 euro, berriz, 2015etik aitzina.

Nolanahi ere, oraindik ez da zehaztu zer interes-tasarekin eginen den operazioa, zenbat hileko kuota ezarriko diren eta zein izanen den ekipamenduaren kostu osoa. 

Hori dela-eta, ondoko galderak aurkeztu ditugu:

1. Departamentuak zertan oinarritzen du ekipamenduaren kostua 2,1 milioi eurokoa izanen litzatekeela? Aurrekonturik egin al da? Halakorik baldin badago, horren kopia ere jaso nahi dugu.

2. Osasun Departamentua zenbat ordaintzeko prest dago kontratuaren amaieran? Zein izanen da azken prezioa?

3. Departamentuak esleipenaren baldintza-orrian zer baldintza jasotzeko asmoa du? Baldintza-orria igortzea eskatzen dugu, baldin eta eginda badago, edo, bestela, dagoen dokumentazioa eta aldez aurreko azterlanak.

Iruñean, 2014ko urtarrilaren 28an

Foru parlamentaria: Bakartxo Ruiz Jaso

